
Syksy vilisee häijyistä 
viiryksistä. Älä liukea sinne.
 
Covid-19 on vieläki vaaralinen sairhaus niile jokka on heijot. Lentsu ja 
talvioksenustauti on muut häijyt viirykset joita met yhessä syksyn aikana 
saataama taistella vasthaan.

Met norrbottenilaiset olema olheet taitavia pandemian aikana. Moni on vaksineeranu ittensä, 
mikä on tehny ette yhä harvempi tullee vakavasti sairhaaks. Sitä met piämä tietysti jatkaa. 

Katto perhään ette vaksineerata ittesti kaikila uusila tuusila, olletikki jos sie olet vanheempi 
ja kuulut johonki riskiryhmään. On paljon aikoja sivula 1177.se.

Vaksiinista puhuen – nyt met saama vierailua säsonkilentsusta, yks muu tyly viirys mitä met piämä 
yrittää välttää. Se on heilunu villisti etelän maapallossa ja liikkuu nyt pohjoisheen. Täälä met 
tarjoaama kaikile jokka on täyttänheet 65 vuotta ilmhaisen vaksiinin alkaen 8 päivä marraskuuta. 
Se mennee kans vaksineerata lentsua ja covid-19:a vasthaan samala aikaa. Oikein smarttia.

Ethän sie ole unhouttanu ette on tyhmää olla siukkana työpaikala ja ette pestä käsiä useasti on
hyvvää. Sillon saatama kans välttää talvioksenustautia, joka kohta kuoli pois pandemian aikana.
 
Kun met autama yhessä pysyä terhveenä, siittä tullee yhä hauskempi ellää Norrbottenissa. Yhessä 
saatama kokea kulttuuria, urheilua, iloja ja paljon muuta meitten läheisten ja rakhaitten kans. 
Joo, kaikkia mitä met kaipasima enniiten pandemian aikana. 

Viimiseksi – älä liukea sinne, ei viiryksheen eli jäishiin kathuin ja trutuaarhiin. Ja passaa pääle 
nauttia meän kaunhiista talvesta Norrbottenissa. Siittä sie kans tulet friskimäks.


